ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ

							______- Ա_________2020թ.

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 6-Ի ԹԻՎ 1402-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈԻՄ ԿԱՏԱՐԵԼՈՒ ՄԱՍԻՆ

Ղեկավարվելով «Նորմատիվ իրավական ակտերի մասին» Հայաստանի Հանրապետության օրենքի 33-րդ, 34-րդ հոդվածի 1-ին մասի պահանջներով` Հայաստանի Հանրապետության կառավարությունը որոշում է.
1.Հայաստանի Հանրապետության կառավարության 2018 թվականի դեկտեմբերի 6-ի «Գույք հետ վերցնելու և Հայաստանի Հանրապետության պաշտպանության նախարարությանն ամրացնելու մասին» թիվ 1402-Ն որոշման մեջ կատարել հետևյալ փոփոխությունը և լրացումը՝

1) Որոշման 2-րդ կետում «2020 թվականի  հուլիսի  30-ը» բառերը փոխարինել «2021 թվականի մայիսի 30-ը» բառերով:  
2) Որոշման հավելվածը լրացնել հետևյալ բովանդակության 8-9 կետերով.
 «
	8.
	Երկաթբետոնե T-աձև կոնստրուկցիա
	5*0.6*0.8մ
	20
	0

	9.
	Երկաթբետոնե ճանապարհային սյուներ
	1.8*0.2*0.2մ
	350
	0



													      »:

Հայաստանի Հանրապետության
վարչապետ										Ն. ՓԱՇԻՆՅԱՆ



_______________ 2020
Երևան







ՏԵՂԵԿԱՆՔ-ՀԻՄՆԱՎՈՐՈՒՄ

ՀՀ կառավարության «Հայաստանի Հանրապետության կառավարության 2018 թվականի դեկտեմբերի 6-ի թիվ 1402-Ա որոշման մեջ փոփոխություն և լրացում կատարելու մասին» որոշման նախագծի ընդունման

Իրավական ակտի ընդունման անհրաժեշտություն
	Սույն որոշման նպատակն  է Հյուսիս-հարավ ճանապարհային միջանցքի ներդրումային ծրագիր-Ծրագիր 2-ի շրջանակներում ապամոնտաժված` երկաթբետոնե T-աձև կոնստրուկցիաները և երկաթբետոնե ճանապարհային սյուները  ետ վերցնել ՀՀ տարածքային կառավարման և ենթակառուցվածքների նախարարությունից և հանձնել ՀՀ պաշտպանության նախարարությանը:  

	Կարգավորման հարաբերությունների ներկա վիճակը և առկա խնդիրները
ՀՀ կառավարության 2018 թվականի դեկտեմբերի 6-ի թիվ 1402-Ա որոշմամբ (այսուհետ՝ Որոշում) նախատեսվում է Հյուսիս-հարավ ճանապարհային միջանցքի ներդրումային ծրագիր-Ծրագիր 2-ի (այսուհետ՝ Ծրագիր) շրջանակներում ապամոնտաժված գույքը ետ վերցնել Հայաստանի Հանրապետության տարածքային կառավարման և ենթակառուցվածքների նախարարությունից և ամրացնել Հայաստանի Հանրապետության պաշտպանության նախարարությանը:
Ներկայում, նկատի ունենալով, որ Ծրագրի շրջանակներում առկա է ապամոնտաժված գույքի նոր խմբաքանակ, ՀՀ պաշտպանության նախարարությունն առաջարկել է տվյալ գույքը նույնպես ամրացնել ՀՀ պաշտպանության նախարարությունը, քանի որ այն կարող է օգտագործվել ԶՈՒ պահպանության գոտու ամրաշինական սարքավորման համար: ՀՀ պաշտպանության նախարարության առաջարկով պայմանավորված՝ նախագծով առաջարկվում է Ծրագրի շրջանակներում ապամոնտաժված գույքի նոր խմբաքանակը ևս ետ վերցնել ՀՀ տարածքային կառավարման և ենթակառուցվածքների նախարարությունից ու ամրացնել ՀՀ պաշտպանության նախարարությանը:  
Գույքի հանձնման -ընդունման առաջարկվում է ավարտել  մինչև 2021 թվականի մայիսի 30-ը:
[bookmark: _GoBack] Միաժամանակ Որոշման հավելվածում ընդգրկված գույքն արդեն իսկ հանձնվել է ՀՀ պաշտպանության նախարարությանը, սակայն նկատի ունենալով, որ գույքի հանձնման- ընդունման փուլային աշխատանքներին մասնակցող աշխատակիցներն ազատվել են զբաղեցված պաշտոններից, ուստի հանձնման-ընդունման ակտի ստորագրման նպատակով անհրաժեշտություն է առաջացել ստեղծել նոր հանձնաժողով, որը կիրականացնի լրացուցիչ ուսումնասիրություն և կստորագրի հանձնման -ընդունման ակտը: Պայմանավորված նշված հանգամանքով առաջարկվում է տվյալ գույքի հանձնման-ընդունման աշխատանքների իրականացման ժամկետը նույնպես երկարաձգել մինչև 2021 թվականի մայիսի 30-ը:



Իրավական ակտի կիրարկման դեպքում ակնկալվող արդյունքը 
 Որոշման ընդունումը կնպաստի Ծրագրի շրջանակներում ապամոնտաժված գույքի արդյունավետ օգտագործմանը: 


































ՏԵՂԵԿԱՆՔ
ՀՀ կառավարության «Հայաստանի Հանրապետության կառավարության 2018 թվականի դեկտեմբերի 6-ի թիվ 1402-Ա որոշման մեջ փոփոխություն և լրացում կատարելու մասին»  որոշման նախագծի կապակցությամբ պետական բյուջեում ծախսերի և եկամուտների ավելացման կամ նվազեցման վերաբերյալ

Որոշման ընդունումը ՀՀ 2020 թվականի պետական բյուջեի ծախսերի ավելացում կամ նվազեցում չի նախատեսում:
							
	
ՑԱՆԿ
Իրավական ակտերի, որոնց հիման վրա կամ որոնցից օգտվելով մշակվել է ՀՀ կառավարության «Հայաստանի Հանրապետության կառավարության 2018 թվականի դեկտեմբերի 6-ի թիվ 1402-Ա որոշման մեջ փոփոխություն և լրացում կատարելու մասին»  որոշման նախագիծը

	Որոշման նախագիծը մշակվել է «Նորմատիվ իրավական ակտերի մասին» Հայաստանի Հանրապետության oրենքի պահանջներին համապատասխան:


ՏԵՂԵԿԱՆՔ
ՀՀ կառավարության «Հայաստանի Հանրապետության կառավարության 2018 թվականի դեկտեմբերի 6-ի թիվ 1402-Ա որոշման մեջ փոփոխություն և լրացում կատարելու մասին»  որոշման նախագծի ընդունման կապակցությամբ այլ իրավական ակտերում  փոփոխություն կան լրացումներ կատարելու անհրաժեշտության վերաբերյալ


Որոշման նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

							








		
ՑԱՆԿ
ՀՀ կառավարության «Հայաստանի Հանրապետության կառավարության 2018 թվականի դեկտեմբերի 6-ի թիվ 1402-Ա որոշման մեջ փոփոխություն և լրացում կատարելու մասին»  որոշման նախագծի հեղինակների (մշակողների)

Որոշման նախագիծը մշակվել է ՀՀ տարածքային կառավարման և ենթակառուցվածքների  նախարարության կողմից:
